
LEHENTASUNEZKO ESKURATZEKO ESKUBIDE ERREALA :
SARRERA:
Badaude egoera batzuk, jabetza munduan jabekide edo gauza ezberdinen artean egoera konkretu bat sortua delako, interes orokor bat defendatu behar diren. Nagusiki interes orokor hori jabegoa osatzea, jabegoa handitzea eta erabilpena jabegoa bihurtzea da. 
Hau da, jabe jakin batzuen artean harreman jakin bat dela eta edota objektu ezberdinen artean egoera konkretu bat dela eta, printzipio bat sortzen da: jabegoa bere osotasunean defendatu behar da eta aukera badago jabegoa handitzen da, edota erabiltzaileari aukera ematen zaio jabegoa bihurtzeko. 
Eskubide erreal hau, negozio juridikoetan ematen da. Batez ere, salmenta kontratuetan. Beraz, zerbait saltzen hasten denean, gauza horren gainean beste batek lehentasuna badu, erretrakto eskubidea izango da. Beraz, zalantza jartzen da ea eskubide erreal bat den edo salmentak bertan behera uzteko modu bat den jakiterako garaian. 
TANTEO ETA RETRACTO: 
Eskualdatzea edo salmenta egin baino lehen erabiltzen den eskubidea lehentasunezko eskuratzeko eskubidea da (tanteo). Aldiz, eskualdatzeko edo salmenta egin ondoren, negozio juridiko hori bertan behera uzteko eta subrogatzeko eskubidea izango du gauzaren titularrak (retracto).
Hau da, eskuratze eskubide errealean bi egoera ezberdin daude: tanteo eta retracto.
· Tanteo: negozio juridikoa egin baino lehen, eskuratze eskubidearen titularrak eskubidea dauka, jabeak saldu nahi duela jakiterakoan, esateko berak lehentasuna duela gauza hori erosteko eta ados dagoela jabeak ezarritako baldintzetan hori egiteko.

· Retraco: eskubidea honen titularrak aukera du, negozio juridikoa egin ostean, esateko berak lehentasuna duela gauza hori erosteko eta ondorioz, negozio juridiko hori bertan behera uzten da eta eskubide honen titularrak erosten du gauza. 
Hala eta guztiz ere, legeak esaten duen kasuetan soilik erabili daitezke eskubide erreal hauek (numerus clausus).
ADOSTASUNEZKO ERRETRAKTUA (HIPOTECO): 
Atzera erosteko paktua ere deitzen zaio honi eta adibide batekin azaltzea da hoberen: demagun nik ordenagailua saldu nahi diodala pertsona bati, dirua behar dudalako momentu jakin batean, eta pertsona horrek erosi nahi dit. Baina badakit, hemendik 6 hilabetetara herentzia bat jasoko dudala eta momentu horretan ordenagailua nahi dut berreskuratu.
Hau da, gauza baten eskualdatze bat ematen da, baina epe batean atzera eskualdatzeko adostasunarekin, dirua tartean dagoelarik. Adostasunezko erretraktua denez, negozio juridikoan parte direnek egoki diren baldintza guztiak jar ditzakete, adostasunaren menpe dagoelako negozio juridiko hau. 
Laburbilduz, atzera erosteko kontratu honetan, batek obligazioa hartzen du gauza pertsona bati emateko diruaren truke, eta beste pertsonak obligazioa izango du, denbora epe batean gauza bueltatzeko diruaren truke. KZ 1507-...
LEGEZKO ERRETRAKTUA:
Legezko erretraktua existitzen da legeak aukera jakin bat ezartzen duenean, non, eskubide honen titularrak salmenta gertatu ostean, eroslearen lekuan subrogatzeko aukera izango duen. KZ 1521.
Kode Zibilak honen inguruan 4 kasu aipatzen dizkigu, non, horrelako eskubide bat dagoen:
1. Jabekideen legezko erretraktua: jabekidego batean jabekide batek bere zatia jabekidego hortatik kanpoko pertsona bati saldu nahi dionean, posible du jabekidegoak erretrakto eskubidea egikaritzea (KZ 1522).

2. Mugakideen arteko legezko erretraktua: (KZ 1523) baldin eta finka baten jabeak bere finka saldu nahi badu eta finka horrek hektarea bat baino gutxiago badu, finka horren mugakideek erretraktu eskubidea egikaritu dezakete. Modu horretan, mugakideen finkak handitzen dira eta esan daiteke, minifundioen aurkako nolabaiteko arauketa bat dela. Mugakideak bat baino gehiago badira, beraien finken proportzioaren arabera banatuko da. 
Erretraktoaren baldintzak dira, erretrakto eskubidea egikaritzen duenak salmentaren prezio berdina + aurreko erosketan izandako gastu guztiak + gauza horrek salmentatik sortu zaizkion hobekuntzak ordaindu beharko dituela. Epeei dagokionez, epeak oso motzak dira (KZ 1524): 9 eguneko epean erabili beharko da legezko erretraktua, jabetza erregistroan gauza horren erosketa edo inskripzioa egin denetik. Edota, fede onez, salmentaren operazioa jakinarazio zaion egunetik.
1. Jarauslekideen arteko legezko erretraktua: (KZ 1067) pertsona bat hiltzen denean bere oinordetza banatu gabe dagoen bitartean, jarauslekideek osotasunean oinordetza horren eskubide bat izango dute eta eskubide hori konkretatuko da oinordetzaren zatiketa egiten denean. Beraz, zatiketa egin baino lehenago, oinordeak jarauslekide izango dira eta konkretatuko den hori eskuratzeko eskubide erreala izango dute. Zatiketa egin baino lehenago jarauslekide batek jarauslekide ez den beste pertsona bati saltzen badio bere eskubidea, jarauslekide bat agertu daiteke eta legezko erretraktua egikaritu. Si alguno de los herederos vendiere a un extraño su derecho hereditario antes de la partición, podrán todos o cualquiera de los coherederos subrogarse en lugar del comprador, reembolsándole el precio de la compra, con tal que lo verifiquen en términio de un mes, a contar dede que esto se les haga saber. Ondorioz, esan daiteke, erretrakto honen epea ez dela 9 egunekoa, baizik eta hilabete batekoa. Bestalde, oinordetza munduan oraindik hil ez den pertsona baten oinordetzaren gainean ez da onartzen inolako operazio juridikorik.

2. Enfiteusi erretraktoa: (KZ 1636), baldintzak oso antzekoak dira eta epea 20 egunekoa. 
EROSTEKO AUKERA:
OPA: demagun nik liburu bat erosi nahi dudala eta liburuaren jabeak saldu egin nahi duela. Hori horrela dela jakin ostean, prezioa adosten da, baina kontutan hartu behar da gauzaren jabeak oraindik ez duela saldu nahi. Zer egin dezakegu kasu horretan, itxaron? Edota demagun, gauza bat erosi nahi dudala baina horretarako ez dudala diru nahikorik momentu horretan. Kasu horretan posible da saltzaileari gauza gordetzeko eskatzea eta etorkizunean, dirua lortzen dudanean, erosketa egitea adosten da.
Honen funtsa da, etorkizunerako kontratu baten zehaztapena egitea. Bestalde, erosketa aukera hau osatzean, etorkizunean emango den kontratu horren baldintza guztiak zehaztuta egon behar dira. Gainera, aukera hori edukitzeagatik prezio bat ordaintzen dugu eta prezio horri seinalea deritzo.  
Erosteko aukeran beraz, bi prezio egongo dira: seinalea eta etorkizunean emango den salmentaren prezioa. Esan beharra dago, erosketa egiten denean seinalea deskontatzen dela.
Azkenik esan, erosteko aukerak obligazio bat sortzen du eta obligazio hori amaitzen da salerosketa hori egiten denean eta jabeak gauza entregatzen digunean.
LEHENTASUNEZ EROSTEKO AUKERA (TANTEO):
Hiri finka batean, maizterrak (jabea ez dena) bere egoitza bertan dauka eta bere familiarekin bizi da hor. (articulo 25 Derecho de adquisición preferente):
1. 
2. Eskubide hau maizterrak erabili beharko luke, fede onez, salmentaren baldintzak jakinarazten zaion egunetik 30 egun naturalen epe baruan.
3. Eskubide honen titularraren obligazioak prezioa ordaintzea eta operazio honek suposatzen dituen gastu guztiak ordaintzea izango litzateke. Bestalde, eskubide hau 30 eguneko epean kadukatzen da, jakinarazpena ematen den egunetik. 
4. Tanteo eskubide honek lehentasuna dauka, beste eskuratzeko eskubideen aurrean, baina arrendamendu kontratua sortzerako garaian, adostasunez inskribatuta badago jabetza erregistroan, akurapen kontratu hau baino lehen, hurak izango du lehentasuna. 
5. Akurapenean dagoen etxebizitza baten jabeak etxebizitza hori saldu nahi baldin badu, ezingo du saldu baldin eta saldu baino lehen maizterrari bere saltzeko asmoaren berri fede onez eman ez badio. Maizterrak 30 eguneko epean erabaki behar du erosiko duen ala ez. Bitartean, maizterrak erantzun arte jabeak ezin du saldu. 
Tanteo eskubide hau ere badago beste kontratu batzuetan, hala nola, zentsuan. Bestalde, tanteo eskubidea legeak proposatzen duelako soilik sortuko da.

